
IV. ENTIDADES LOCAIS
CONCELLO DE BARBADÁS

BASES XERAIS REGULADORAS DOS PROCESOS DE SELECCIÓN DE PERSOAL FUNCIONARIO 
INTERINO E PERSOAL LABORAL TEMPORAL.

Anuncio
Publícase, para o seu coñecemento xeral, que por Resolución da Alcaldía de data 27/03/2025, 

Decreto núm. 2025-0731, se aprobaron as bases xerais reguladoras dos procesos de selección de 
persoal funcionario interino e persoal laboral temporal do Concello de Barbadás, do seguinte tenor 
literal:

Bases xerais reguladoras dos procesos de selección de persoal funcionario interino e 
persoal laboral temporal do Concello de Barbadás

Primeira. Normas xerais e obxecto das bases
1. É obxecto das presentes bases regular os procedementos de selección de persoal funcionario 

interino e persoal laboral temporal do Concello de Barbadás para a formación de listas ordenadas 
de espera ou chamamento, nos supostos de nomeamento e contratación contemplados pola nor-
mativa vixente, en concreto:

- Para o nomeamento de persoal interino, nos supostos previstos no artigo 10 do Real decre-
to lexislativo 5/2015, do 30 de outubro, polo que se aproba o texto refundido da Lei do estatuto 
básico do empregado público, e no artigo 23 da Lei 2/2015, do 29 de abril, do emprego público 
de Galicia.

- Para a contratación de persoal laboral temporal, nos supostos previstos no Real decreto lexisla-
tivo 2/2015, do 23 de outubro, polo que se aproba o texto refundido da Lei do estatuto dos traballa-
dores, ou na lexislación laboral.

2. Non serán obxecto das presentes bases regular os procedementos de selección de persoal 
funcionario interino ou laboral derivados da colaboración con outras administracións públicas en 
programas de fomentos de emprego ou inserción laboral, obradoiros, etc., en réxime de cooperación 
interadministrativa. Tamén se exclúen do ámbito de aplicación destas bases os procedementos rela-
cionados ou derivados de programas ou subvencións que supoñan obrigas ou condicións concretas 
para o Concello de Barbadás, que afecten aos criterios establecidos nestas bases. En todo caso, as 
presentes bases serán de aplicación supletoria en defecto de regulación específica.

3. Serán de aplicación, xunto coas presentes bases, todas as disposicións previstas na norma-
tiva estatal e autonómica reguladora da selección de persoal funcionario e laboral ao servizo das 
administracións locais.

4. As especialidades de cada proceso selectivo, tales como natureza e características dos pos-
tos, requisitos de titulación, baremo de méritos, serán obxecto de regulación nas bases específicas 
de cada convocatoria, segundo os parámetros e modalidades establecidas nas presentes bases.

5. Estas bases serán de aplicación para as convocatorias que se efectúen cando non existan 
listas de espera ou chamamento derivadas dos procesos selectivos para a cobertura de prazas de 
persoal funcionario de carreira ou laboral fixo realizados polo Concello de Barbadás, ou cando estes 
se esgoten ou sexan insuficientes para a cobertura das necesidades de persoal. 

Segunda. Desenvolvemento dos procesos
I. Publicidade dos procesos selectivos
1. Segundo o principio de publicidade, previsto no artigo 49.1.c da Lei de emprego público de 

Galicia, as presentes bases serán obxecto de publicación no Boletín Oficial da Provincia de Ourense.
2. Con respecto aos procedementos de selección incluídos no ámbito de aplicación das presentes 

bases establécese o seguinte:
- Todos os procesos selectivos, todos os anuncios, actos e resolucións derivados dos procede-

mentos de selección serán obxecto de publicación no taboleiro de anuncios da sede electrónica do 
Concello de Barbadás.

- Sen prexuízo do anterior, a convocatoria e as bases dos procesos selectivos serán publicadas 
no Boletín Oficial da Provincia de Ourense. No caso de urxencia, debidamente motivada, poderá 
substituírse esta publicación por unha nun diario dos de maior tirada na provincia.

3. Ademais do anterior, o Concello de Barbadás inserirá na páxina web do Concello, no espazo 
“emprego público”, contido estruturado de tal xeito que permita o seguimento integral dos procesos.

II. Requisitos dos/as aspirantes.
1. Con carácter xeral, para participar nas probas selectivas, de conformidade co establecido no 

artigo 56 do TRLEBEP, as persoas aspirantes deberán reunir, ademais dos requisitos especiais que 
se poidan sinalar en cada proceso, segundo as características das prazas ofertadas, os seguintes 
requisitos, referidos todos e cada un deles á data na que remate o prazo de presentación de solici-
tudes e conservarse, cando menos, ata a data da toma de posesión, nomeamento ou contratación:

- Ter a nacionalidade española, sen prexuízo de ter outra nacionalidade que lle permita o acceso 
ao emprego público, conforme cos artigos 56 e 57 do TREBEP e o artigo 52 da Lei 2/2015 do em-
prego público de Galicia.

- Ter cumpridos os 16 anos de idade e non exceder, no seu caso, da idade máxima de xubilación 
forzosa (requisito que deberá acreditarse coa presentación de copia do documento nacional de 
identidade).

- Posuír, ou estar en condicións de obter o día que remate o prazo de presentación de instan-
cias, a titulación esixida nas bases que rexan cada convocatoria. No caso de titulacións obtidas no 
estranxeiro deberase estar en posesión da correspondente validación ou credencial que acredite a 
homologación, certificada pola administración competente.

- Posuír a capacidade e aptitudes físicas e psíquicas que sexan necesarias para o desempeño 
das tarefas habituais e funcións da praza á que aspira. Este extremo deberá ser acreditado medi-
ante a presentación do correspondente certificado médico con efectos da data de finalización do 
proceso selectivo, como requisito previo ao nomeamento de funcionario interino ou persoal laboral. 
Con respecto a este requisito, precísase que:

* En canto á forma dos certificados, serán válidos os certificados emitidos, tanto polo servicio 
público de saúde como por colexiados en exercicio privado. En todo caso, deberá constar a identi-
ficación do facultativo con expresión do número de colexiado.

* En canto ao contido dos certificados, serán válidos os certificados que conteñan a expresión 
ou declaración relativa a posuír a capacidade e aptitudes físicas e psíquicas que sexan necesarias 
para o desempeño das tarefas habituais e funcións da praza á que aspira.

- Non ter sido separado mediante expediente disciplinario do servizo de calquera administración 
pública ou dos órganos constitucionais ou estatutarios das comunidades autónomas, nin atoparse 
en inhabilitación absoluta ou especial para empregos ou cargos públicos por resolución xudicial, 
para o acceso ao corpo ou escala de funcionario ou para exercer funcións similares ás que de-
sempeñaban no caso de persoal laboral, no que estivese separado ou inhabilitado. No caso de ser 
nacional doutro estado, non atoparse inhabilitado ou en situación equivalente nin ser sometido a 
sanción disciplinaria ou equivalente que impida, no seu estado, nos mesmos termos, o acceso ao 
emprego público.

- Non incorrer en causas de incompatibilidades de conformidade co disposto na Lei 53/1984, do 
26 de decembro, de incompatibilidades do persoal ao servizo das administracións públicas.

- Posuír o nivel de lingua galega correspondente a cada proceso de selección, de conformidade 
co establecido no artigo 51.1 da Lei do emprego público de Galicia. No caso de non posuír os cer-
tificados será necesaria a superación dun exercicio previo e eliminatorio de tradución, que se rexerá 
polo previsto nas correspondentes bases.

- Ingresar a cota que se sinale na convocatoria ou bases específicas e que sexa de aplicación 
segundo o disposto na ordenanza que regule a taxa pola participación en procesos de selección de 
persoal do Concello de Barbadás. O importe consignado como cota tributaria, consonte cos artigos 
5º e 6º anteriores, será comprobado como requisito na admisión dos aspirantes ao proceso selecti-
vo xunto co resto de xustificantes e documentos esixidos. A consignación dun importe incorrecto ou 
a falta de ingreso dentro do prazo de presentación de solicitudes suporán a non admisión no pro-
ceso selectivo. A falta de acreditación do ingreso será considerada causa de exclusión provisional 
do proceso. A falta de ingreso en prazo será considerada causa de exclusión definitiva do proceso.

- Cumprir os demais requisitos esixidos para o ingreso nas respectivas convocatorias ou bases 
específicas.

III. Modelos de solicitude e documentación
1. A solicitude para a participación nos procesos selectivos deberá adaptarse ao modelo oficial 

que se aprobará nas convocatorias do proceso. No modelo oficial, que estará a disposición dos in-
teresados na sede electrónica e na web do Concello de Barbadás, deberán constar, como mínimo, 
os seguintes datos:

- Datos persoais que identifiquen ao solicitante.
- Datos de contacto por medios, preferentemente, electrónicos. As comunicacións e notificacións 

derivadas dos procesos selectivos realizaranse, preferentemente, por medios electrónicos nos ter-
mos do artigo 43 da Lei 39/2015, agás manifestación expresa do solicitante.

- Denominación da praza convocada á que opta. Se o solicitante desexa participar en máis dun 
proceso selectivo deberá presentar tantas solicitudes como procesos aos que opte.

- Declaración responsable de que o participante reúne todas e cada unha das condicións e 
requisitos esixidos nas bases, referidas ao último día de prazo de presentación das instancias e 
con compromiso de manterse durante o desenvolvemento do proceso selectivo.

- Declaración responsable de estar exento da proba de galego por posuír o certificado correspon-
dente esixido nas bases ou, no seu caso, que opta pola realización da proba alternativa.

- Declaración responsable da autenticidade da documentación achegada e dos datos consignados 
nos respectivos modelos. Os aspirantes quedan vinculados aos datos que consten na súa solicitude, 
se ben os erros de feito que poidan advertirse poderán emendarse ou repararse en calquera momen-
to, ben de oficio, ben a instancia de parte.

- No seu caso, a solicitude de adaptacións que se precisen por razón de discapacidade acreditada.
2. Xunto co modelo oficial, tamén se presentará a seguinte documentación:
- DNI, NIE ou tarxeta acreditativa da súa identidade expedida polas autoridades competentes no 

caso de cidadáns comunitarios.
- Documento que acredite posuír o nivel de lingua galega esixido no proceso de selección. Os/as 

aspirantes que acrediten o coñecemento da lingua galega, mediante a súa presentación quedarán 
exentos/as da realización da proba de galego e daráselles por superada coa cualificación de apto/a. 

- A documentación acreditativa dos méritos alegados segundo o disposto nos parágrafos seguintes.
3. Na convocatoria de cada proceso poderá aprobarse un documento, modelo ou trámite normalizado 

para a relación dos méritos que poidan achegarse. Con respecto a estes, sinálase que:
- Tanto a relación de méritos coa documentación acreditativa destes deberán acompañar á instancia.
- Non se valorarán aqueles méritos non alegados nin acreditados xunto coa instancia. Neste 

senso, só se terán en conta os méritos que se xustifiquen documentalmente dentro do prazo de 
presentación de instancias. En ningún caso se terán en conta méritos non alegados na solicitude ou 
non acreditados documentalmente en prazo.

- Non será necesaria a compulsa das copias achegadas, bastando a declaración responsable do 
interesado/a sobre a autenticidade destas así como dos datos que figuran na instancia, sen prexuízo 
de que o tribunal ou órgano competente do concello poidan requirir que os aspirantes acrediten a ve-
racidade das circunstancias ou documentos achegados, que foran obxecto de valoración.

- Para a acreditación dos méritos relativos á experiencia laboral, experiencia profesional ou ser-
vicios prestados achegarase, en todo caso, informe de vida laboral e as oportunas certificacións de 
servicios prestados. As devanditas certificacións deberán ser emitidas polo organismo competente 
en materia de persoal ou recursos humanos de cada administración, conforme coas súas propias 
normas de funcionamento, nas que deberán constar, polo menos, o posto ocupado, con identifi-
cación de categoría, grupo ou nivel e o tempo traballado, expresado en períodos con data de inicio, 
data de finalización e tempo traballado.

- No caso de equivalencia ou homologación de titulacións deberá xustificarse co certificado ex-
pedido polo organismo competente para establecelas. No caso de esixencia de habilitacións pro-
fesionais deberá acreditarse co correspondente certificado expedido polo organismo competente.

4. Segundo o establecido nos artigos 59 do TREBEP e no Real decreto lexislativo 1/2013, do 
29 de novembro, polo que se aproba o texto refundido da Lei xeral de dereitos das persoas con 
discapacidade e a súa inclusión social, no presente proceso serán admitidas as persoas con disca-
pacidade en igualdade de condicións. Os aspirantes que ostenten tal condición deberán presentar 
certificación expedida polo órgano competente da súa comunidade autónoma ou da Administración 
do Estado que o acredite, así como a súa capacidade para desempeñar as tarefas correspondentes 
ás prazas obxecto da presente convocatoria. No seu caso, a comisión ou tribunal de selección es-
tablecerá, para as persoas con discapacidade que o soliciten, as adaptacións posibles de tempo e 
medios para a realización de probas, debendo para tal efecto presentar a petición correspondente 
na solicitude de participación na convocatoria específica. 

IV. Lugar e prazo de presentación de solicitudes
1. A solicitude, xunto co resto da documentación que proceda, deberá presentarase dirixida ao 

alcalde da Corporación. A presentación será válida polos seguintes medios:
- Preferentemente, por medios electrónicos, a través da sede electrónica do Concello de Bar-

badás, no seguinte enderezo: https://barbadas.sedelectronica.gal.
- De forma presencial, no Rexistro Xeral do Concello de Barbadás.
- Adicionalmente, na forma prevista no artigo 16.4 da Lei 39/2015, do 1 de outubro, do Pro-

cedemento Administrativo Común das Administracións Públicas. As solicitudes que se presenten a 
través da oficina de Correos deberán entregarse en sobre aberto para ser seladas e datadas polo 
funcionario de Correos antes de ser certificadas. Neste caso, os aspirantes deberán comunicar 
a súa presentación mediante e-mail ao enderezo administracion@barbadas.es durante o mesmo 
prazo que o de presentación de instancias. Actuarase de igual xeito no caso de ser presentada a 
solicitude noutra Administración pública. No caso de non realizar esta comunicación, vía correo 
electrónico, quedarán excluídas do procedemento de selección.

2. A convocatoria ou bases específicas sinalarán o prazo de presentación de solicitudes de par-
ticipación, segundo o seguinte:

- Con carácter ordinario, o prazo de presentación de solicitudes de participación será de 10 días 
hábiles.

- Cando conste e se acredite a urxencia, o prazo de presentación de solicitudes de participación 
poderá reducirse, sen que en ningún caso sexa inferior a 5 días hábiles.

3. Os prazos anteriores serán contados a partir da data de publicación na forma que proceda.
V. Procedemento de admisión
1. Unha vez rematado o prazo de presentación de solicitudes, a Alcaldía ditará resolución apro-

bando a lista provisional de admitidos e excluídos, especificando, no seu caso, os motivos da ex-
clusión e o prazo de corrección de defectos, emendas e presentación de reclamacións. A resolución 

publicarase no taboleiro de anuncios da sede electrónica do Concello. No caso de non existir defec-
tos a emendar, a listaxe provisional considerarase definitiva para todos os efectos. 

2. A convocatoria ou bases específicas sinalarán o prazo de corrección, emenda ou reclamación 
á listaxe anterior, segundo o seguinte:

- Con carácter ordinario, o prazo será de 10 días hábiles.
- Cando conste e se acredite a urxencia, o prazo poderá reducirse sen que en ningún caso sexa 

inferior a 2 días hábiles.
3. Os aspirantes disporán dos prazos anteriores, contados dende o día seguinte á publicación 

da listaxe provisional, para corrixir ou emendar o defecto que motivase a exclusión ou presentar 
reclamacións. 

4. Unha vez rematado o prazo anterior e, no seu caso, resoltas as reclamacións presentadas, 
ditarase pola Alcaldía nova resolución estimando ou desestimando as reclamacións, e aprobará a 
lista definitiva de admitidos e excluídos que será publicada no taboleiro de anuncios da sede elec-
trónica do Concello.

4. O feito de figurar incluído na relación de admitidos non prexulga que se lles recoñeza aos 
interesados posuíren os requisitos esixidos no procedemento selectivo convocado, que deberán 
ser xustificados documentalmente no suposto de que os aspirantes admitidos superen as probas 
selectivas.

5. Contra a resolución da Alcaldía aprobando a lista definitiva poderán interpoñerse, alternati-
vamente, recurso de reposición ante o mesmo órgano, no prazo dun mes dende o seguinte ao da 
publicación, ou recurso contencioso-administrativo ante o Xulgado do Contencioso-Administrativo 
de Ourense no prazo de dous meses, segundo os artigos 123 e 124 da Lei 39/2015, do 1 de outubro 
(LPACAP), e o artigo 46 da Lei 29/1998, do 13 de xullo, da xurisdición contencioso-administrativa. 
Todo isto, sen prexuízo de que os interesados poidan interpoñer calquera outro recurso que estimen 
oportuno. 

VI. Tribunal cualificador
1. Os membros dos tribunais cualificadores de cada unha das distintas probas selectivas convo-

cadas serán designados pola Alcaldía segundo o disposto no artigo 59 da Lei 2/2015, do emprego 
público de Galicia, e no artigo 60 do EBEP. Constituirase atendendo aos principios de imparcial-
idade, profesionalidade e especialidade, en función da dispoñibilidade de recursos, tendendo á 
paridade entre homes e mulleres. 

2. A designación dos membros dos tribunais designados pola Alcaldía farase pública xunto coa 
resolución definitiva de admitidos e excluídos.

3. En base ao establecido na Lei 2/2015, do emprego público de Galicia, estará integrado por un/
unha presidente/a e catro vogais, dos cales un/unha actuará en calidade de secretario/a, titulares e 
suplentes, sendo todos eles empregados públicos, pertencentes a un corpo ou escala ou categoría 
para ingreso no cal se requira titulación igual ou superior á de agora esixida. Non poderán formar 
parte dos tribunais as persoas de elección ou designación política, nin os funcionarios interinos, nin 
o persoal eventual, nin o persoal laboral temporal.

4. A pertenza ao tribunal cualificador será sempre a título individual, non podendo ostentarse esta 
en representación ou por conta de ninguén. 

5. Todos/as os/as vogais deberán contar con titulación igual ou superior á esixida como requisito 
dos aspirantes. O tribunal non poderá constituírse nin actuar sen a presenza, polo menos, de tres 
dos seus membros, titulares ou suplentes, debendo estar presentes en todo caso o/a presidente/a 
e o/a secretario/a. O/a secretario/a terá voz e voto. 

6. Os membros do tribunal absteranse de intervir e o comunicarán á autoridade que convoca 
cando concorra algunha das circunstancias previstas no artigo 23 da Lei 40/2015, do 1 de outubro, 
de réxime xurídico do sector público, ou cando realizasen tarefas de preparación de aspirantes du-
rante os cinco anos anteriores á publicación desta convocatoria. Así mesmo, as persoas aspirantes 
poderán recusar aos membros do tribunal cando concorra neles algunha das circunstancias previs-
tas para a abstención. 

7. O tribunal resolverá todas as dúbidas que xurdan en aplicación das presentes bases así como 
nos casos non previstos por elas.

8. O tribunal poderá dispoñer a incorporación aos seus traballos de asesores, con voz e sen 
voto, para as probas en que así o estimen necesario ou conveniente e limitándose os mencionados 
asesores a prestar a súa colaboración nas súas especialidades técnicas.

9. Para os efectos de percepcións de asistencias, os membros concorrentes ás sesións do tribu-
nal clasificaranse consonte co disposto no Real decreto 462/2002, sobre indemnizacións por razóns 
de servizo.

10. No réxime de funcionamento do tribunal estarase ao disposto nos artigos 15 e seguintes da 
Lei 40/2015, do 1 de outubro, de réxime xurídico del sector público.

11. De todas as reunións que faga o tribunal o/a secretario/a redactará acta.
12. As decisións adoptadas polo tribunal serán por maioría dos membros presentes. En todo 

caso, corresponderá á Presidencia do órgano dirimir os empates co seu voto de calidade.
13. O tribunal queda facultado para resolver as dúbidas que poidan presentarse e adoptar reso-

lucións, criterios ou medidas necesarias para a boa orde do proceso selectivo, naqueles aspectos 
non previstos por estas bases.

14. O tribunal queda facultado para requirir aos aspirantes para que presenten a documentación 
acreditativa dos requisitos esixidos na convocatoria.

15. No réxime de recursos e revisións contra os actos e decisións do tribunal estarase ao dispos-
to no título V da Lei 39/2015, do 1 de outubro, de procedemento administrativo común das admin-
istracións públicas.

Terceira. Bases xerais reguladoras dos procesos
I. Marco xurídico e definición do procesos
1. De conformidade cos artigos 61 do Real decreto lexislativo 5/2015, do 30 de outubro, polo 

que se aproba o texto refundido da Lei do estatuto básico do empregado público (TRLEBEP), e os 
artigos 56 e 57 da Lei de emprego público de Galicia (LEPG), as modalidades previstas serán as de 

oposición, concurso-oposición e concurso. A administración escollerá entre as diferentes modalidades, 
segundo o seguinte:

- Procedemento ou convocatoria mediante as modalidades de oposición ou concurso-oposición, 
para a formación de listas de espera, reserva ou similares.

- Procedemento ou convocatoria mediante a modalidade de concurso, cando sexa axeitado se-
gundo as características dos postos para cubrir, previa negociación colectiva.

2. En todo caso, resultan de aplicación o Real decreto 896/1991, do 7 de xuño, polo que se 
establecen as regras básicas e os programas mínimos a que debe axustarse o procedemento de 
selección dos funcionarios de Administración local.

3. Con carácter xeral o procedemento de selección dos postos correspondentes aos corpos ou 
escalas de persoal funcionario do grupo A, subgrupos A1 e A2, do grupo B, así como os corpos ou 
escalas de persoal laboral dos grupos I e II, será o de concurso-oposición.

E o procedemento de selección dos postos correspondentes aos corpos ou escalas de persoal 
funcionario dos grupos C e seguintes, así como os corpos ou escalas de persoal laboral dos grupos 
III e seguintes, será o de concurso de méritos.

4. Na modalidade de concurso-oposición que consistirá nunha fase de concurso de méritos e 
nunha fase de oposición, será de aplicación o seguinte:

- A fase de concurso será previa á de oposición, non terá carácter eliminatorio nin poderá terse 
en conta para superar as probas da fase de oposición. A valoración da fase de concurso será do 
corenta por cento do total da puntuación máxima, é dicir, 40 puntos sobre un total de 100 puntos.

- A fase de oposición terá carácter obrigatorio. En todo caso, un dos exercicios obrigatorios de-
berá ter carácter práctico. A valoración da fase de oposición será do sesenta por cento do total da 
puntuación máxima, é dicir, 60 puntos sobre un total de 100 puntos.

II. Fase de concurso nas modalidades de concurso ou concurso oposición.

1. Nesta fase o tribunal reunirase coa antelación necesaria para que se cumpra a data de real-
ización dos exercicios e probas e valorará os méritos que alegasen e xustificasen as persoas aspi-
rantes na solicitude e documentación anexa, polo previsto no presente apartado.

2. A valoración máxima da fase de concurso será de 40 puntos, repartidos do seguinte xeito:

- Méritos por servizos prestados, cun máximo de 20 puntos.

- Méritos por cursos de formación, cun máximo de 10 puntos.

- Méritos complementarios, cun máximo de 10 puntos.

3. Os méritos por servizos prestados valoraranse cun máximo de 20 puntos, segundo o seguinte:

- Os servizos ou traballos para valorar serán os desenvolvidos, como persoal funcionario ou 
laboral, en corpos ou escalas das administracións públicas nos diferentes grupos e subgrupos de 
clasificación dos previstos no artigo 76 do EBEP ou o seu equivalente no caso de persoal laboral. 
Os servizos serán valorados segundo a táboa de equivalencias seguinte:

Puntuación por mes de servizos
Experiencia acreditada 

A1 / I A2 ou B / II C1 / III C2 / IV AP / V e ss.

Corpo ou escala ao que 
se accede

A1 / I 0,3 0,25 0,2 0,15 0,1

A2 ou B / II 0,25 0,3 0,25 0,2 0,15

C1 / III 0,2 0,25 0,3 0,25 0,2

C2 / IV 0,2 0,2 0,25 0,3 0,25

AP / V e ss. 0,15 0,2 0,2 0,25 0,3

- Os servizos ou traballos para valorar serán os correspondentes aos prestados en situacións de 
servizo activo ou análoga e aquelas ás que a normativa reguladora da función pública estableza o 
seu cómputo para os efectos de trienios. No caso de servizos prestados en condición de persoal 
laboral valorarase o tempo de servizos en condicións análogas ás anteriores. En ningún caso valor-
arase o tempo correspondente a situacións de suspensións de funcións por razóns disciplinarias 
nin os servizos prestados como persoal eventual sen estar vinculado a unha situación de servizos 
especiais.

- Os servizos prestados valoraranse en función do tempo transcorrido e computaranse realizan-
do a suma en días dos períodos acreditados, non computándose as fraccións inferiores ao período 
de referencia e entendendo que un mes consta de 30 días naturais. Os servizos prestados a tempo 
parcial valoraranse proporcionalmente, agás que a redución obedeza a algún dos supostos pre-
vistos na normativa sobre redución de xornada por motivos de lactación, coidados de familiares e 
demais supostos fundados na conciliación da vida familiar e laboral.

4. Os méritos por cursos de formación valoraranse cun máximo de 10 puntos, segundo o se-
guinte:

- Procederá a valoración, debidamente xustificada, da asistencia e realización dos cursos de 
formación, académica e complementaria, e perfeccionamento, homologados, acreditados, convo-
cados ou impartidos polas diferentes administracións públicas; entidades do sector público; univer-
sidades públicas e privadas; colexios profesionais; organizacións sindicais; INEM, ou os realizados 
no ámbito da formación para o emprego ou os acordos da formación continua.

- Só serán obxecto de valoración aqueles cursos de duración superior a 8 horas que versen 
sobre materias relacionadas coas funcións propias da praza obxecto da convocatoria e os consid-
erados de coñecemento transversal para todos os postos de traballo, entre outros, os de coñece-
mento da lingua galega, os relacionados coa prevención de riscos laborais, cos dereitos e deberes 
dos empregados públicos, igualdade e discapacidade, protección de datos, atención ao cidadán, 
protección do medio ambiente dende o ámbito laboral e informática.

- So serán obxecto de valoración os cursos que conten cun título ou certificado cunha data de 
expedición inferior aos oito anos naturais inmediatamente anteriores ao da data da convocatoria do 
correspondente proceso.

- Os cursos serán valorados segundo a táboa seguinte:

Corpo ao que se accede Puntos por hora de curso

A1 / I 0,0200

A2 ou B / II 0,0250

C1 / III 0,0286

C2 / IV 0,0333

AP / V e ss. 0,0400

5. Os méritos complementarios valoraranse cun máximo de 10 puntos e poderán consistir, se-
gundo as respectivas convocatorias ou bases, en todo o en parte dos seguintes méritos:

- Por titulación académica superior e distinta á requirida como requisito de acceso, sempre e can-
do se trate de titulacións oficiais correspondentes ao sistema educativo español. A este respecto, 
serán de aplicación o Real decreto 272/2022, do 12 de abril, polo que se establece o Marco español 
de cualificacións para a aprendizaxe permanente, e o Real decreto 1027/2011, do 15 de xullo, polo 
que se establece o Marco español de cualificacións para a educación superior. Este mérito será 
obxecto de valoración nos corpos e escalas de persoal funcionario e laboral, pertencentes a todos 
os grupos e niveis, do seguinte xeito: 6 puntos por cada título universitario e 3 puntos por cada título 
de educación secundaria ou formación profesional, cun máximo de 6 puntos.

- Por exames de oposición aprobados para corpos e escalas de calquera administración pública 
para o que se requira o mesmo nivel de titulación. Este mérito será obxecto de valoración nos cor-
pos e escalas do persoal funcionario, pertencentes a todos os grupos e niveis, do seguinte xeito: 1 
punto por cada exame superado do mesmo corpo ou escala e 0,5 puntos por cada exame superado 
de diferente corpo ou escala, cun máximo de 2 puntos. Deberá acreditarse mediante a certificación 
ao respecto emitido polo organismo correspondente.

- Por actividades no sector privado, cando garden un relación unívoca e contido esencial análogo 
e idéntico ao da praza obxecto da convocatoria. Este mérito será obxecto de valoración nos corpos 
e escalas do persoal laboral, pertencentes a todos os grupos e niveis, do seguinte xeito: 0,5 puntos 
por cada ano completo de servizos prestados, cun máximo de 2 puntos. Deberá acreditarse medi-
ante os correspondentes contratos de traballo ademais do informe de vida laboral actualizado.

III. Fase de oposición
1. A fase de oposición consistirá nunha proba que terá carácter obrigatorio e que se desenvolverá 

segundo se contemple nas respectivas bases específicas ou convocatorias.
2.  O temario será o que se sinale para cada convocatoria específica e coas seguintes regras 

xerais, sen prexuízo do previsto nas referidas convocatorias específicas:

Corpo ao que se accede Número de temas Número de probas

A1 / I 50 1

A2 ou B / II 30 1

3. As probas selectivas serán as que se sinalen para cada convocatoria específica e coas se-
guintes regras xerais, sen prexuízo do previsto nas referidas convocatorias específicas.

- Exercicios de tipo test, de carácter teórico. Referiranse ás materias propias de cada praza, se-
gundo os programas ou cuestionarios anexos. Valoraranse segundo o establecido nas bases espe-
cíficas, declarándose non aptos os que non obteñan a metade da puntuación. Os test cualificaranse 
de forma matemática asignándoselles puntuación positiva aos acertos e negativa aos erros, de xeito 
que cada pregunta correcta suma 1 punto e cada pregunta errónea desconta 0,33 (redondeando un 
punto de resta cada 3 preguntas erróneas). As preguntas deixadas en branco non computarán de 
ningún modo.

- Será esixible, no momento da realización das diferentes probas, o coñecemento da normativa 
en vigor que figure nos diferentes temarios descritos nas bases reguladoras específicas de cada 
proceso. Non serán esixibles as modificacións ou derrogacións que se produzan unha vez que se 
nomee o tribunal de selección do proceso que corresponda.

- De ser posible, garantirase o anonimato cos medios técnicos dos que dispón o Concello.

IV. Acreditación do coñecemento de galego

1. En aplicación do previsto non artigo 51.2 da Lei 2/2015, do emprego público de Galicia, a 
acreditación do idioma galego efectuarse mediante a presentación, segundo a base segunda.II, da 
titulación correspondente ao nivel esixido, segundo o seguinte:

- Aos corpos ou escalas de persoal funcionario do grupo A, subgrupos A1 e A2, do grupo B e 
do grupo C, subgrupo C1, así como aos corpos ou escalas de persoal laboral dos grupos I, II e III, 
esixirase o certificado do CELGA 4 ou titulación equivalente.

- Aos corpos ou escalas de persoal funcionario do grupo C, subgrupo C2, así como aos corpos 
ou escalas de persoal laboral dos grupos IV e V, esixirase o certificado do CELGA 3 ou titulación 
equivalente.

- Aos corpos ou escalas de persoal funcionario do grupo AP, así como aos corpos ou escalas de 
persoal laboral dos grupos VI e V, esixirase o certificado do CELGA 2 ou titulación equivalente.

- Aos corpos ou escalas de persoal laboral diferente dos anteriores esixirase o certificado do 
CELGA 1 ou titulación equivalente.

 2. Cando as persoas aspirantes non acrediten coñecementos en lingua galega no nivel de titu-
lación anterior, deberán realizar obrigatoriamente unha proba de galego, segundo o seguinte:

- En todo caso, a proba será convocada polo tribunal cunha antelación mínima de 48 horas cun 
aviso na sede electrónica do Concello de Barbadás, na que se expresará a data, hora e lugar.

- A proba consistirá nun exame escrito no que a persoa aspirante deberá acreditar o coñecemen-
to do idioma galego cunha dificultade acorde ao nivel de galego que corresponda.

- A duración da proba terá unha duración mínima de 30 minutos e máxima de 60 minutos.

- A cualificación da proba será unicamente de apto ou non apto.

V. Desenvolvemento dos procesos
1. Todos os exercicios e probas practicaranse en chamamento único. A non presentación dunha 

persoa aspirante a calquera dos exercicios no momento do chamamento, determinará automatica-
mente o decaemento do seu dereito a participar no mesmo exercicio e nos sucesivos, quedando 
excluída ou excluído, en consecuencia, do procedemento selectivo. Deberán presentarse para a re-
alización de cada exercicio co seu DNI, NIE ou documento fidedigno acreditativo da súa identidade, 
a xuízo do tribunal, así como dos medios materiais adecuados e necesarios para a práctica das 
probas. Para estes efectos, e para garantir o desenvolvemento do proceso, o tribunal queda facul-
tado a limitar o acceso aos lugares de realización das probas dos medios e dispositivos electrónicos 
que non se consideren axeitados. As citadas limitacións deberán expresarse con carácter previo e 
taxativo na convocatoria onde se sinalen a data, día, hora e lugar de realización das respectivas 
probas. O non cumprimento das limitacións, así coma calquera outra circunstancia que vulnere a 
orde do proceso facultará ao tribunal para expulsar á persoa aspirante do exame, decaendo nos 
seus dereitos no proceso.

2. Cando algunha persoa aspirante non acredite o coñecemento de galego segundo o que se 
estableza nas respectivas bases, a data, día, hora e lugar de realización da proba alternativa de 
lingua galega será indicada na listaxe definitiva de admitidos/as e excluídos/as, cando menos con 
48 horas de antelación. Publicarase a listaxe coa cualificación provisional do dito exercicio (apto/
non apto) no taboleiro de anuncios da sede electrónica do Concello. Os/as aspirantes disporán dun 
prazo de 2 días hábiles para efectuar alegacións á puntuación obtida. Transcorrido o dito prazo, de 
non existir reclamacións, a dita puntuación será definitiva. De existir, unha vez resoltas polo tribunal, 
será publicada a cualificación definitiva nos mesmos medios.

3. A fase de concurso realizarase mediante a avaliación dos méritos dos aspirantes aptos en 
lingua galega polo tribunal, e publicarase a listaxe coa puntuación obtida polas persoas aspirantes. 
A dita publicación realizarase no taboleiro de anuncios da sede electrónica do Concello. Os/as 
aspirantes disporán dun prazo que, con carácter ordinario será de dez días hábiles para efectuar 
alegacións á puntuación obtida. Cando conste e se acredite a urxencia, este prazo poderá reducirse 
sen que, en ningún caso, sexa inferior a 2 días hábiles. Transcorrido o dito prazo, de non existir 
reclamacións, a dita puntuación será definitiva. De existir, unha vez resoltas polo tribunal, será pub-
licada nos mesmos medios a listaxe coa puntuación definitiva.

4. A fase de concurso finalizará coa publicación da acta definitiva de valoración na que se poderá 
indicar, de ser o caso, a data, día, hora e lugar de realización da proba que dea comezo á fase de 
oposición, cando menos con 48 horas de antelación.

5. Cada vez que se realice un exercicio relativo á fase de oposición, publicarase a listaxe coa pun-
tuación obtida polas persoas aspirantes. A dita publicación realizarase no taboleiro de anuncios da 
sede electrónica do Concello. Os/as aspirantes disporán dun prazo que, con carácter ordinario, será 
de dez días hábiles para efectuar alegacións á puntuación obtida. Cando conste e se acredite a urxen-
cia este prazo poderá reducirse, sen que, en ningún caso, sexa inferior a 2 días hábiles. Transcorrido 
o dito prazo, de non existir reclamacións, a dita puntuación será definitiva. De existir, unha vez resoltas 
polo tribunal, será publicada nos mesmos medios a listaxe coa puntuación definitiva.

6. As convocatorias e chamamentos á realización de probas relativas á fase de oposición faranse, 
cando menos, con 48 horas de antelación.

7. O proceso selectivo finalizará coa publicación dun acta na que se recollan as puntuacións 
acadadas na fase de concurso ou a suma do concurso e da oposición (de ser o caso) na que se or-
denará, por puntuación de maior a menor, a relación de persoas que superaron o procedemento por 
orde de puntuación final, con especificación da cualificación e, no seu caso, elevaralle a devandita 
relación ao alcalde do Concello para os efectos da tramitación dos nomeamentos.

8. No suposto de empate nas puntuacións de dúas ou máis persoas aspirantes acudirase por 
orde aos seguintes criterios ata que se resolva:

a. As mulleres no suposto de existir infrarrepresentación feminina no correspondente corpo, es-
cala, grupo ou categoría. A infrarrepresentación calcularase de acordo co previsto na Lei 7/2023, do 
30 de novembro, para a igualdade efectiva de mulleres e homes de Galicia.

b. Puntuación obtida nos exercicios da oposición pola súa orde de realización.
c. Puntuación outorgada polos méritos alegados na fase de concurso seguindo a orde establecida.
d. En último lugar, o empate dirimirase por sorteo entre as persoas implicadas.
9. Todas as persoas aspirantes que superaran o proceso selectivo formarán parte dunha lista de 

espera ou chamamento por orde de puntuación final.
VI. Nomeamento e toma de posesión ou contratación.
1. A resolución de nomeamento ou contratación corresponderalle ao alcalde de conformidade 

coa relación de candidatos propostos polo tribunal de selección por orde de puntuación final, que 
terá carácter vinculante e publicarase na sede electrónica do Concello de Barbadás. A data de pub-
licación determinará o inicio do cómputo do prazo para a interposición de reclamacións ou recursos 
que procedan.

2. Os/as aspirantes propostos/as presentarán, mediante os lugares previstos no artigo 16.4 da 
Lei 39/2015, e dentro do prazo de 5 días naturais contados a partir da publicación do resultado final 
do proceso os seguintes documentos:

a) Certificado médico oficial no que se acrediten os puntos sinalados na base segunda.
b) Declaración baixo a súa responsabilidade de non estar separada ou separado mediante expe-

diente disciplinario do servizo de calquera das administracións públicas ou dos órganos constitucio-
nais do Estado ou estatutarios das comunidades autónomas, nin atoparse en inhabilitación absoluta 
ou especial para empregos ou cargos públicos por resolución xudicial firme.

c) No suposto de ser nacional doutro estado, declaración xurada ou promesa de non atoparse 
inhabilitada ou inhabilitado ou en situación equivalente nin constar sanción disciplinaria ou equiva-
lente que impida, no seu estado, nos mesmos termos, o acceso ao emprego público.

d) De ser requirido na bases ou convocatoria, Certificado negativo do Rexistro Central de Pena-
dos e Rebeldes que se obterá por parte da persoa aspirante.

3. Agás nos casos de forza maior, se dentro do prazo indicado os/as aspirantes propostos/as non 
presentasen a súa documentación ou non acreditasen reunir os requisitos esixidos, non poderán 
ser nomeados para as prazas, quedando sen efecto todas as actuacións realizadas, declarando 
a caducidade da proposta de nomeamento a Alcaldía, trala audiencia previa da persoa afectada, 

e sen prexuízo das responsabilidades nas que puidesen incorrer por falsidade na solicitude para 
participar no proceso selectivo. En todo caso, corresponde ás persoas aspirantes comunicar, por 
calquera medio válido en dereito a imposibilidade de achegar a documentación e as causas disto.

4. Os/as aspirantes nomeados/as deberán tomar posesión ou asinar o contrato no prazo máximo 
sinalado no decreto de nomeamento e notificación, contado a partir da notificación deste. De non 
o facer no prazo sinalado, sen causa xustificada, decaerá dos seus dereitos e será declarada a 
caducidade.

5. Nos supostos de caducidade dos nomeamentos ou das propostas de nomeamento, así como 
nos de renuncia, efectuarase unha nova proposta que incluirá á persoa aspirante inmediatamente 
seguinte por orde de puntuación.

Cuarta. Formación e funcionamento de listas de espera
I. Creación de listas de espera
1. A acta na que se recolla a suma das puntuacións acadadas na fase de concurso e oposición, 

na que se ordenará, por puntuación de maior a menor, a relación de persoas que superaron o pro-
cedemento por orde de puntuación final, será utilizada para a constitución dunha lista de espera ou 
chamamentos, cando existan necesidades urxentes e inaprazables de nomeamentos de persoal 
funcionario interino ou contratacións de persoal laboral temporal, ou para cubrir outras necesidades 
que poidan xurdir sempre que concorran algunha das circunstancias descritas nos artigos 10.2 do 
TREBEP e 23 da Lei 2/2015, do emprego público de Galicia.

2. Á vista da existencia de necesidades de creación da lista, mediante Decreto de Alcaldía se 
aprobará a creación dunha lista de espera naquelas categorías que sexa necesario e coa orde e 
contido expresado no parágrafo anterior. 

3. Agás nos casos en que unha lista anterior se esgote por non contar con persoas aspirantes 
en situación de ser chamados, cando exista unha lista de espera previa na mesma categoría non 
poderá crearse sen que, previa negociación colectiva, se extinga a lista anterior.

3. As bases ou convocatoria dos procesos poderán sinalar que, en ningún caso, poderán formar 
parte da lista de espera as persoas que non obtiveran, cando menos, a seguinte puntuación en to-
das as partes do proceso selectivo.

- No seu caso, máis de 4 puntos na fase de concurso, sobre un total de 20 puntos e máis de 0 
puntos en experiencia en méritos por servizos prestados.

- No seu caso, máis do 25% da cualificación total posible na fase de oposición.
II. Funcionamento da lista de espera
1. Cando as necesidades do servizo así o requira, procederase sempre ao chamamento do 

candidato da lista que se atope en activo que conte coa maior cualificación nela e por estrita orde.
2. Será posible a selección directa dunha persoa candidata da lista que substitúa a un empregado 

público cando o chamamento se produza polo mesmo feito causante e nun prazo menor a un mes 
entre a finalización da contratación ou nomeamento precedente e do novo. Para estes efectos, a re-
cidiva ou nova baixa médica no prazo anterior permitirá a selección directa dunha persoa candidata.

3. A comunicación realizarase, con carácter xeral, mediante vía telefónica. Realizaranse tres 
chamadas telefónicas, cando menos, cunha hora de diferencia. Unha vez efectuados os tres inten-
tos, procederase a enviar un correo electrónico (se a persoa o deixou indicado na súa solicitude) 
outorgando 24 horas, dende o envío do correo, para a contestación ao chamamento. No caso de 
non recibir contestación, entenderase que renuncia ao posto sen causa xustificada, e efectuarase 
o chamamento ao seguinte candidato da bolsa, quedando constancia no expediente. Se a persoa 
non especificou correo electrónico de contacto, efectuarase unha última chamada 24h despois do 
primeiro intento. De contestar a esta chamada, deberá aceptar ou renunciar á oferta no momento da 
chamada. De non contestar, efectuarase o chamamento ao seguinte candidato da bolsa, quedando 
constancia no expediente.

4. Se a persoa candidata renuncia ao posto por causa xustificada, pasará a estar en situación de 
suspensión de chamamento. A persoa candidata deberá solicitar a finalización da dita suspensión, 
volvendo a estar en situación activa no mesmo número de posto que estaba a ocupar na bolsa de 
emprego. A solicitude deberá ser presentada, dirixida ao alcalde da Corporación, nos lugares esta-
blecidos no artigo 16.4 da Lei 39/2015.

5. A data na que a persoa volverá a estar en situación activa na bolsa de emprego, será a 
seguinte:

- No caso en que a solicitude se presente directamente no Rexistro do Concello de Barbadás, o 
seguinte día hábil da presentación da solicitude.

- No caso en que a solicitude se presente a través de calquera outro medio dos establecidos no 
artigo 16.4 da Lei 39/2015, o seguinte día hábil ao que teña entrada no Concello de Barbadás.

6. No expediente tramitado deixarase expresa constancia das variacións producidas na bolsa de 
emprego.

III. Formalización do contrato ou nomeamento
1. Unha vez aceptado o chamamento, a persoa aspirante presentará mediante os lugares pre-

vistos no artigo 16.4 da Lei 39/2015, e dentro do prazo de 2 días naturais, os seguintes documentos 
(salvo que xa se presentaran nun momento anterior do proceso de selección):

a) Certificado médico oficial no que se acrediten os puntos sinalados na base segunda.
b) Declaración baixo a súa responsabilidade de non estar separada ou separado mediante expe-

diente disciplinario do servizo de calquera das administracións públicas ou dos órganos constitucio-
nais do Estado ou estatutarios das comunidades autónomas, nin atoparse en inhabilitación absoluta 
ou especial para empregos ou cargos públicos por resolución xudicial firme.

c) No suposto de ser nacional doutro estado, declaración xurada ou promesa de non atoparse 
inhabilitada ou inhabilitado ou en situación equivalente nin constar sanción disciplinaria ou equiva-
lente que impida, no seu estado, nos mesmos termos, o acceso ao emprego público.

d) De ser requirido nas bases ou convocatoria, certificado negativo do Rexistro Central de Pena-
dos e Rebeldes que se obterá por parte da persoa aspirante.

2. No caso de non presentar a documentación no prazo establecido, pasarase ao chamamento 
da seguinte persoa candidata da bolsa, entendéndose que o aspirante renunciou ao chamamento 
sen causa xustificada.

3. Unha vez recibida e revisada a documentación, o órgano competente procederá a ditar resolu-
ción na que se dispoña a formalización do contrato (no caso con expresión da categoría profesional, 
tipo de contrato, porcentaxe de xornada e demais determinacións establecidas pola lexislación lab-
oral) ou nomeamento da persoa funcionaria interina, segundo corresponda.

4. Nos termos previstos na lexislación laboral e de emprego público, as contratacións ou no-
meamentos derivados das presentes bases xerais contarán cun período de proba que, de non ser 
superado, será causa de extinción da contratación ou nomeamento. En relación ao citado período 
de proba, resulta de aplicación o seguinte:

- O período de proba terá unha duración dun mes.
- Non procederá nos casos en que a persoa xa superase un período de proba anterior ou fose 

contratado ou nomeado con anterioridade, no mesmo corpo, escala ou categoría.
- A non superación do período de proba deberá acreditarse mediante informe motivado do servi-

cio con expresión das causas que procedan.
- A extinción dun contrato ou nomeamento por esta causa deberá ser notificada á persoa intere-

sada con expresión dos recursos que procedan.
5. As seccións sindicais con representación no Concello de Barbadás poderán, previa solicitude, 

acceder á información relativa ao estado das bolsas, sen prexuízo das precaucións que sexan 
necesarias de conformidade coa lexislación en materia de protección de datos de carácter persoal.

IV. Procedemento de urxencia
1. Se no informe de motivación da contratación ou nomeamento emitido polo correspondente 

servizo, se especifica a urxencia, aplicarase o procedemento de urxencia.
- Considerarase procedemento urxente cando o tempo necesario para a incorporación ao posto, 

sen contar sábados e festivos, sexa inferior a 24 horas.
- Neste caso realizaranse tres chamadas telefónicas, cando menos, cunha hora de diferencia.
- De non responder á comunicación, procederase a chamar aos seguintes aspirantes.
- A falta de contestación telefónica dun candidato da lista para a súa incorporación non será con-

siderada como renuncia, conservando o seu posto nela para próximas incorporacións.
V. Exclusión da lista 
1. A exclusión dun aspirante da lista producirase por algún dos seguintes supostos:
a) Solicitude expresa, na que se fará constar o tempo polo que se solicita a exclusión.
b) Rexeitamento de oferta de traballo adecuada por causa non xustificada.
c) Falta de incorporación ao seu posto de traballo tras a aceptación da oferta por causa non xus-

tificada, excepto o rexeitamento a un chamamento efectuado polo trámite de urxencia.
d) Non superación do período de proba.

e) Por ser sancionado, con carácter firme, por unha falta tipificada como grave ou moi grave.
2. Para estes efectos enténdese como causa xustificativa do rexeitamento da oferta ou da falta de
incorporación por algún dos seguintes motivos:
a) Enfermidade do candidato que lle impida o desempeño do posto de traballo, sempre que 

sexan debidamente acreditadas mediante certificado médico.
b) Maternidade ou paternidade, dentro do período legalmente establecido para o goce do permi-

so debido á devandita situación.
c) As contratacións noutra empresa ou o nomeamento na Administración.
d) Alta no réxime de autónomos.
e) Coidado de familiares dependentes, que sexan debidamente acreditadas, anteriores á data na 

que se realiza a oferta ou se produce a incorporación.
3. A exclusión, segundo o motivo, terá unha duración de:
a) Polo tempo que conste na solicitude se está motivada pola causa 1.a) da presente base.
b) Por un ano, se está motivada polas causas 1.b) e 1.c) da presente base. Transcorrido o devan-

dito prazo, o interesado deberá solicitar o reingreso na lista.
c) De maneira definitiva, se está motivada polas causas 1.d) e 1.e) da presente base.
4. A exclusión realizarse por resolución da Alcaldía e será notificada á persoa interesada, con 

expresión dos recursos que procedan.
VI. Vixencia da lista e actualización de méritos
1. As listas que se creen ao amparo destas bases estarán vixentes ata a súa modificación ou 

extinción por un novo proceso que a substitúa, a actualice ou a modifique.
2. No caso de que a bolsa de emprego se esgote tras o chamamento de todas as persoas 

que a conforman, poderá procederse a realizar un novo proceso selectivo para ampliación dela ou 
creación dunha nova.

3. Nos casos que sexa necesario tanto proceder á ampliación das persoas aspirantes incluídas 
nunha lista, como proceder á apertura dun período de actualización de méritos sen incorporación de 
persoal novo, o Concello de Barbadás permitirá que as persoas aspirantes que formen parte dela 
poidan escoller entre actualizar os seus méritos ou manterse coa puntuación que tiñan. No caso en 
que as persoas non escollan ou opten, o Concello, de oficio, incorporará ás persoas que xa estaban 
na lista na orde que lle corresponda segundo a puntuación mantida.

4. En todo caso, as listas que se amplíen, actualicen ou modifiquen deberán as condicións e 
méritos de acceso.

Quinta. Incidencias e outras cuestións.
I. Incidencias
1. Estas bases e as súas convocatorias e cantos actos administrativos se deriven destas e da 

actuación dos tribunais poderán ser impugnadas polos/as interesados/as nos casos, termos e forma 
que prevé a Lei 39/2015, do 1 de outubro, do procedemento administrativo común das adminis-

tracións públicas; Lei 7/1985, do 2 de abril, reguladora das bases do réxime local, así como na Lei 
29/1998, do 13 de xullo, reguladora da xurisdición contencioso-administrativa, e demais normativa 
de concordante e procedente aplicación.

2. O tribunal de selección queda autorizado para resolver as dúbidas que se presenten e tomar os 
acordos necesarios para garantir a transparencia da selección, procurando, na medida do posible, o 
anonimato das persoas aspirantes durante a realización e corrección das probas selectivas

II. Protección de datos
1. O tratamento polo Concello dos datos persoais que achega a persoa solicitante coa súa so-

licitude baséase no disposto nos apartados c) e e) do artigo 6 do Regulamento UE 2016/679 do 
Parlamento Europeo e do Consello, do 27 de abril de 2016, relativo á protección das persoas físicas 
no que respecta ao tratamento dos datos persoais e á libre circulación destes datos, así como no 
artigo 8.2 da Lei orgánica 3/2018, do 5 de decembro, de protección dos datos persoais e garantía 
dos dereitos dixitais, ao ser a achega dos datos e informacións esixidas nas presentes bases, nece-
saria para o cumprimento do disposto na lexislación de emprego no sector público así como para 
a valoración das solicitudes. En consecuencia, a negativa a facilitarlle estes datos ao Concello de 
Barbadás determinará a exclusión da persoa solicitante do procedemento.

2. En cumprimento do establecido no artigo 13 do Regulamento UE 2016/679 do Parlamento 
Europeo e do Consello, do 27 de abril de 2016, relativo á protección das persoas físicas no que re-
specta ao tratamento dos datos persoais e á libre circulación destes datos, infórmaselles ás persoas 
interesadas do seguinte:

- Concello de Barbadás. R/ Cimadevila, 1 – 32890 Barbadás (Ourense).
Email: concello@barbadas.es
- Datos de contacto do delegado de Protección de Datos: rúa Cimadevila, 1_ 32890 Ourense – 

concello@barbadas.es
3. A base xurídica do tratamento dos datos achegados coa solicitude é a necesidade de coñecer 

eses datos para o cumprimento das obrigas legais que lle impón a lexislación do emprego públi-
co ao Concello (artigo 6.1.c) do Regulamento UE 2016/679). No caso dos datos necesarios para 
acreditar o cumprimento dos requisitos específicos da convocatoria e a valoración de solicitudes, a 
necesidade de coñecer eses datos é para satisfacer a finalidade de interese público (organización e 
xestión do emprego público provincial) perseguida coa convocatoria (artigo 6.1.e) do Regulamento 
UE 2016/679).

4. Os datos subministrados ao Concello serán tratados exclusivamente polo persoal autorizado 
do propio Concello para a tramitación da solicitude, suxeitos a deber de reserva.

III. Dereito supletorio.
1. No non previsto nestas bases acudirase ao disposto no sinalado no TREBEP, no Real decreto 

lexislativo 2/2015, do 23 de outubro, polo que se aproba o texto refundido da Lei do estatuto dos 
traballadores, na Lei 2/2015, do 29 de abril, do emprego público de Galicia; na Lei 7/1985, do 2 de 
abril, reguladora das bases de réxime local; no Real decreto 896/1991, do 7 de xuño, polo que se 
establecen as regras básicas e os programas mínimos aos que debe axustarse o procedemento de 

selección dos funcionarios de Administración local; no Decreto 95/1991, do 20 de marzo, polo que 
se aproba o regulamento de selección de persoal ao servizo da Comunidade Autónoma de Galicia 
e demais lexislación concordante e de aplicación.

IV. Disposición derrogatoria.
1. As presentes bases deixan sen efecto todas as anteriores, que quedan automaticamente 

derrogadas.
2. As persoas incluídas nas bolsas de emprego temporal en vigor ata a aprobación das presentes 

bases deberán, con carácter obrigatorio, participar nos novos procesos de selección que se convo-
quen de conformidade con estas bases; pero manterán a súa situación de exclusión das listas ou 
suspensión de chamamento ata que conclúa o período establecido na regulación das bolsas ante-
riores polas que foron seleccionadas.

En Barbadás, o 27 de marzo de 2025. O alcalde.
Asdo.: Xosé Carlos Valcárcel Doval.

R. 776

